
La Carta Del Apostol San Pablo a
Los
Filipenses

Cdrcel xo tsi carta Pablo quénénina Filipo ca cha-
hahuacanaibo qui
1 Pablo tsi X0 naa carta quénéhaina ra. Filipd
ca Jesucristo qui chitimicanaibo téqué, jasca jato 6
bésohai ca yosibo, iglesid ca mébicanaibo, tihi cabo
joihuaquia Timoteo yaxo na. Jesucristo yonati
bo x0 noa ra. 2Jabi noba Jahépa Dios, noba Ibo
Jesucristo, tihi caba mato shomahuano. Mato ja
bépasimacano.

Chitimicanaibo bax Pablo béhoxnina

3 Jatiroha ca xabaca tsi mato shinahi tsi “Gra-
cias” iquia Dios qui. 4 Jasca, béhoxhi tsi rani-
ranihax mato bax béhoxquia ra. 5 Jabi jia tsi €a
ma meébiriani quiha, Dios Chani pacanamaxéna.
Chahahuaxo tsi éa mébiti ma chitahéhuani quiha.
Jiaria quiha. Jasca, jaboqui jari tocaqui mato.
6 Jabi € cahéyoihai ca tsi xo naa ra: Mato ¢ ca
yonoco jatihuaxéhi quiha Dios ra, naa toa yonoco
jia ca Chitahéhuanish cato. Jatthuahacaxéhi quiha,
toa bari tsi Jesucristo joqué no. 7 Jabi mato shina-
shinaquia ra, mato noiqui na. Tocapiquia, € béta
X0 tsi Dios yonoco ma abéquini iqui na. Jasca, jabo-
qui preso tsi € no tsi jari €éa mébiriaqui mato téqué
ra, néa xo tsi Dios Chani € yoaqué no. 8 Paraxoma
tsi mato yopa-yopariaquia ra. Toa cahéhi quiha

Dios. Jabi Jesucristé mato noihai jascaria tsi mato
noi-noiriaquia éa ri.

9 Béhoxqui tsi mato bax é nicahai ca tsi xo naa:
Jariapari ma cahéyoihai ca anino iquia. Jasca,
oqué ca tiisi ma jayacano iquia. Jatsi tihi catd
tsi ma noi-noiriahai ca oqué-oquériano. 10 Jabi
toca ca tiisi pi jayahi tsi jia ca oqué ca yonoco
ati métsa-xéqui mato ra. Jatsi Cristo jono tsi
meéstéxéni ca quésohacatimaxéni ca ixéqui mato toa
bari no. 11Jasca, Dios méstéxéniria ca jabi tsi ma
réaméno iquia ra, béhoxhi na. Jabi mato ¢ tsi toa
méstéxéniria ca jabi saihuati métsa X0 Jesucristo
roha. Toa jabi tsayaxo tsi jia tsi nohiria ba Dios
oquéhuano.

Cristo bax Pablo bésonina

12 JTabi jénima tsi xo toa presé tsi jaboqui €
iquiina iquia, ébé xaté ba. Ja tahéhax tsi oqué
tsi xo toa Dios Chani jia ca pacanahaina iquia.
13 s Tsayacanai? Cristo Chani tahéxo tsi preso qui
€ nanéhacani ca cahéhi quiha néa ca palacio ca
soldado bo téqué. Jasca, éa tahéxo nicahi quiha
yacata canohiriabori. Jiaria quiha. 14Jasca, preso
qui é nanéhacani cato tsi chamahuahacani quiha
néa ca huéstima ca chahahuacanaibo ri. Jasca,
anihi quiha jato chama, raquéxoma tsi Dios Chani
yoati.

15 Jama, tobi X0 toa yoi ca quinid tsi Dios Chani
yoacanaina ré. E qui yosaqui tsi Dios Chani yoa-
cani quiha huésti huésti cabo ra. Anoma quiha.
Jama, tobi xo toa bo, naa quinia jia tsi Dios Chani
yoacanaina, éa mébicasqui na. 16 Jabi naabo tsi xo
toa Dios Chani yoacatsaina, éa noiqui na. 17 Toca

ma X0 huétsa bo ré. Quinia jia tsi Dios Chani
yoayamacani quiha pé, jamé oquéhuacasqui na.
Tocacani quiha ré, €a yosicasqui na, preso tsi é
iqué no. 18 ;jénahuariahi ni naa nohiria bo sa?
Xaté tsi xo toa Cristo Chani yoahaina, noixoma.
Huétsa bo tsi xo toa jahué Chani yoahaina, noiqui
na. Jénima quiha. Jatiroha ca quinia tsi yoahacahi
quiha Cristo Chani ra. Ja iqui tsi rani-raniquia ra.

19 Jasca, rani-ranixéquia, preso quima éa ja
paquémacaqué no. E bax ma béhoxhaina, Cristo
raani ca Espiritu Santd éa mébihaina, tihi cabo
iqui tsi preso quima paquémahacaxeti 0 pasoquia
ra. 20 Jasca, jaboqui jaha € qué€hai ca tsi xo
toa Cristo qui € bérabi-yamahaina iquia. Jasca,
raquéxoma tsi jahué Chani yoacasqula ra. Bébo-
béboria-casquia, jatiroha ca € acai cato tsi Cristo
oquéhuahacano iquish na. Ja bax € bésohai catd
pi ja oquéhuahacano tsi rani-raniquia. Jasca,
preso pi resohi tsi ranixéquia. Toca ca quinid tsi
oquéhuahacati métsa xo jaa ri. 21 Jatsi €a pi ja
paquémacano tsi xaba huétsa jayaxéquia ra Cristo
bax bésoti. Jama, €a pi ja namécano tsi jénima tsi
X0 toa ri, ja béta & ixéhai quéshpi na. Oqué tsi xo
toa Cristo ya iquiina iquia. 22 Jama, résoyamapihi
tsi Ibo bax yonoco jia ca ati métsaxéquia ra. ¢Jénica
cara ni toa oqué ca iti? ;Bésoti ni? ¢REésoti ni?
23 Cahéyamaquia ra. Résopiquia Cristo ya iti. Oqué
X0 toa ra. 24Jama, ¢jénahuariaxo raca mato €
mébina, résopiqui na? Oqueé tsi Xo toa é bésohaina
iquia mato bax na. 25 Jabija; oqué tsi xo toa
tia iquia. Naméhacayamax@quia iquia ra. Mato
béta bésoxéquia, mato mébixéna, oqué tsi Cristo ma

cahéhaina, ma ranihaina, tihi cabo anino iquish
na. 26 Jatsi mato béta pi € itéquéno tsi jia tsi Je-
sucristo ocahuati métsa ixéqui mato, € bax ja aca
quéshpi na.
27Jatsi quiniacaxécahué, ma acai ca iqui tsi Jesu-
cristo Chani ocahuahacayamano iquish na. Jabi
preso quima ax tséquéhax mato qui shishocasquia.
Jama, mato qui pi shishoyamaqui tsi basi xo tsima
acai ca yoati tsi nicaxéquia tia. ¢Jia ca icaxécahi ni
sa? Jia ca pi ma ano tsi huésti ca shina 0 tsi yono-
conabéquixéqui mato iquia. Jasca, jiaxehi quiha
toa Dios Chani pasomaha cabo ma bébohainaiquia,
toa Chani noiqui na. 28 Tocapihi tsi mato pasom-
aha cabo qui raquéyamaxéqui mato ra. Jatsi jato
qui ma raquéyamahai ca jisi tsi “Jishopé” icaxécani
quiha. Jasca, raquéyamapimano tsi bébohacati 6
pasocaxécani quiha ra. Tocaxéqui ra, Dids mato
mébihai iqui na. 29 Jabi shomaria xo mato ra, Cristo
qui chitimiti xaba mato qui Dios ani quéshpi na.
Jasca, mato qui acacani quiha toa xaba huétsa ra,
naa ja bax ténéti. 30 ;Tsayacanai? Jaboqui Dios
Chani iqui tsi Dios bax ténéqui mato ri é ténéni
jascaria. Toa ma jisni quiha mato béta é iniqué
no. Jabi jaharisi tsi Xxo naa néa ca é ténéhai ca ma
nicahaina. Jénéyamaqui Ibo bax no nianahaina ra.

2

Jahué oqué Jesu jisbérianina joni manéxéna

1 Ea nicaparicana, €bé xaté ba. Cristo qui ri-
ihax tsi ¢ma chamahuahacayamayamani? Cristo
mato noihai ca cahéhax tsi ¢ma ranihuahacaya-
mayamani? Jasca, ¢jia tsi Espiritu Santd mato

rabénamayamayamani?  ¢Jaboqui mabé xaté bo
noiyamayamacanai? Tihi tsi xo toa mato bax
Dids anina iquia. 2]Ja iqui tsi mato yobacasquia
jaboqui. Noho yoba pi nicaqui tsi €a ranihuari-
axéqui mato ra. Jariapari tsi jasca ca shina ma
jayano. Jatsi jia tsi jasca ca Dios ma noino. Jatsi
huésti ca shina 0 tsi ma yonocobéquinano. Toca pi
ma bésono tsi rani-ranixéquia ra. 3Jasca, anoma
tsi Xo toa bébomisxéniria ca jameé shinamisxéniria
iquiina. Jama, mato oqué nohiria huétsa bo nori
ca ma tocaxeéti xo. Jia tsi Xo toca ca shinahaina ra.
4Jasca nohiria huétsa ba jahué bo, ja acascanaina,
tihi cabo shinacana jato mébixéna. Anoma tsi xXo
toa mato jahué bo roha shinahaina iquia.

5 Jasca, Jesucristo 6 ca jabi 6 quéécana. Jesu
jascaria tsi no shinaxéti xo ra. 6 Jariapari tsi
quiha Dios jabi-jabiria ja jayaniqué. Jayahi tsi
Dios chama 0 ja quééyamani quiha, Dios chama
jasca ca jayati. 7]Jama, jahué oqué, jahué chama,
tihi cabo ja jisbérianiqué ra, mahitsa ca manéxéna.
Jisbéria tsi quiha yonati jabi-jabiria ja sahuéniqué.
Joni ja manéni quiha. Manéxo tsi noba jabi ja
jayani quiha mai 6 bésoqui na. &Jatsi jahué Jahépa
yoba ja nicaniqué yonati jascaria. Nicahax tsi
quiha résohi ja caniqué. Jatsi yoiria ca cruzo tsi
ja résoni quiha ra. °]Ja tsi xo toa jahué Jesu Di0s
oquéhuarianiqué. Oquéhuaxo tsi quiha oquéria ca
jané jahué baqué Jesu qui Dios aniqué. Jatiroha
ca jané huétsa oqué toa jané ini quiha. 10 Toca
tsi Dids aniqué, jatiroha ca béso cabo, naa mai
cabo, naipa cabo, ténétiya cabo, tihi cabo ja bésojo
ménino iquish na. 11 Ménihax, “Ibo-iboria tsi xo



Filipenses 2:12 Vi Filipenses 2:17

Jesucristo ra” icaxécani quiha jatiroha cabo. Toca
tsi ocahuahacaxéqui Dios ra.

Mai ca nohiria bo qui huéa-huéaria xo chahahua-
canaibo
12 Jisa noho rabéti ba. Jia tsi noho yoba ma
nica-nicapaoniqué mato béta € iniqué no. Jama,
jaboqui basixo €areé. Jaiquitsioqué tsinoho yoba
ma nicano iquia. Basixo tsi ¢jénahuariaxo mato
é mébina? Japl jaboqui mameéyoixo tsi ma xaba-
hamahacahai ca jatihuacana iquia, Dios mato
tsayahai ca cahéqui na. Dios ma chahahuaxéti
X0 ra. 13 jTsayayamacanai? Mato ¢ tsi yonocohi
quiha Dios, oqué tsijahué yoba mabanahuacasno
iquish na. Mato meébicatsi quiha, jahué shina ati
0 ma quééno iquish na. Toca tsi jatthuahacaxéhi
quiha ma xabahamahaina iquia. 14Jatsi ranixo tsi
jatiroha ca acana. Jasca, joi mérayamacana. Anoma
quiha. 15 Toca ca jabi jia ca pi jayahi tsi Dios xo-
cobo yoibo, naa quésohacatimaxéni ca méstéxéni ca
xocobo ixéqui mato ra. Tocaxéqui mato, janyama
ca jochahuaxéniria ca mai ca nohiria bo xéréqué
tsi ma bésoqué no. Jato xéréqué tsi huahuahai ca
huishti bo jascaria ixéqui mato. 16 Tocaxéqui mato,
mai ca nohiria bo qui bésomati Chani ma acai ca
quéshpi na. Tocapimano tsi rani-ranixéquia, toa
bari tsi Cristo joqué no ra. Mahitsa € yonocoya-
mani nori ca jismahacaxéhi quiha. 17 Toa bari tsi
jismahacaxéhi quiha mato jabi jia cato ra. Jasca,
Cristo qui ma chitimihai ca iqui tsi anomariaxéhi
quiha toa jaboqui ja bax ma acaina. Dios qui
jlaxéhi quiha toa mato jabi jia cato, ma acaina, tihi
cabo. Jasca, ma acai ca qui & nameéhacaxéhai ca

maniacasquia, Dios qui ma acai ca oquéhuaxéna.
Ja tsi xo toa €a pi ja namécano tsi ranixéquia. Jasca,
mato béta ranixéquia, Dios qui ma acai ca quéshpi
na. 18Jascaria tsi € béta ma raniti xo mato ri.

Timoteo — Epafrodito

19 Tho Jesu qui jiapino tsi Timoteo mato qui
raacasquia. Tocapihi tsi rani-ranixéquia iquia, ma
acai ca yoati tsi nicahax na. 20 Yama tsi Xo toca ca
joni huétsa iipiquia. Tsayacahué. Ea jascaria tsi
mato meébiriacatsi quiha. 21 Téxé bo tsi xo toa jato
jahuécara ca yoi bo roha otocatsaina ré. Jasca, jato
quiiriama tsi xo toa Jesucristo yonoco. 22 Toca ma
X0 Timoteo. Ea mébi-mébiriahi quiha Dios Chani
jla ca yoaxéna, naa baqué jahué jahépa mébihai
jascaria. Toa cahéqui mato. 23Ja tsi Xo toa mato
qui Timoteo raacasquia. Jama, jaboqui raanoma
quiha. ¢Jénahuacax€cahi ni néa ca chama bo sa?
Toa cahéparicasquia. ¢Ea paquémacax€cahi ni sa?
Jari cahéyamaquia ré. 24 Jatsi Ibo 6 pasoquia éa
meébiti, mato qui éa yoi ri shishono iquish na.

25 Jasca, jahari nobé xaté Epafrodito & raaxeéti
xo0 iipiquia. E qui naa joni ma raani quiha, éa
ja mébino, € narisyamano iquish na. Jia tsi xo
toa éa tapai ja yonocobéquihaina. Soldado jascaria
tsi Cristo yonoco aqui quiha. 26 Jama, jaboqui
mato yopa-yopariahi quiha. Jahari jahué xobo
qui cacatsi quiha. Jasca, shina-huéjénahi quiha
ja iquini ca yoati ma nicani iqui na. 27 Jabi
anoma ja ini quihajahué iquini. Ja résoqué aniqué
iquia. Ja résorohapino tsi cohué-cohuéria € iqué ani
quiha. Jama, Epafrodito yoi, éa ri, tihi cabo Dids
meébirianiqué. Jatsi noho cohué qui cohué huétsa

maniahacayamani quiha. 28 Japi jaboqui naa joni
jahari raacasquia. Jisi tsi ranixéqui mato. Jatsi
ma rani-ranino tsi namahuahacaxéhi quiha noho
cohué jaboqui. 29 Mato Ibo 6 ca xaté ja nori ca
iqui tsi rani tsi naa joni joihuacana ja joqué no.
Néca ca joni bo ma oquéhuaxéti xo iquia. 30 Néa
tsi ja résoqué ani quiha, Dios yonoco aqui na.
Ocapijaqué ani quiha, mato tahéhax tsi éa mébiti
jajoniiqui na.

3

Jabi méstéxéni cato

1Jarohari tsiIboba mato ranihuano, ébé xaté ba.
Jasca, € qui yosayama tsi xo toa é quénéha ca yoba
yoatéquéhaina. Ma yobahacatéquéti xo iipiquia.
2 Jatsi jariapari tsi quiniacaxécahué iquia. Tobi
mato 6 ca jodioba jabi-naxéni cabo ré. Caxaxéniria
caina bojascaria ca xo. Jato mahitsa ca jibirishati
jabi mato qui acascani quiha pé. Jatsi jato chani
qui quiniacaxécahué. Anoma quiha. 3 Jabija ca
arati jabi bo ja jayacanai ca quéscahuacani quiha
pe. Jama, noqui tsi Xo toa jabija ca arati jabi
jaya cabo ra, naa Espiritu Santo tsi Dios qui ara-
canaibo. Ea yoacahué. ¢Jénahuariaxo raca jato
jibirishati jabi noqui mébina iquia? Noqui mébihai
ca tsi xo Cristo yoi roha. 4 Jatsi jodioba jabi
ba tsi nohiria xabahamahacarohapino tsi oqué
tsi € mébihacaqué ani quiha; mahitsa jaca nori.
> Jatsi €a nicaparicana. ¢Jodio yoi é coyamaya-
mani? Ja iqui tsi é jibirishahacaniqué, ocho bari
huinocaqué no. Jasca, Benjamin maxo ca éa X0
naa. Jasca, hebreo yoi, noho jimiba jabi bo, tihi

cabd tsi é shinahamahacaniqué. Noba jodioba
jabi bo é aria-arianiqué ra, fariseobo é ini iqui
na. 6Jodioba jabi-naxéni ca € ini iqui tsi iglesia
cabo é ténémapaoni quiha. Jodioba yoba bo téqué é
jatihuani quiha, toca tsi méstéhuahacati 6 pasoqui
na. 7 Toatiya tsi noho jabi yoi, & anina, tihi caba
tsi méstéhuahacati 6 € pasoniqué. Mahitsa ja icani
quiha. Jaboqui toa bo téqué € nianiqué Cristo
quéshpi na. 8 Nlcaparlcana Mabhitsa tsi xo toa
jatiroha ca jahuécara € anina, naa éa mebiti norica
€ quéscahuani cato. Mahitsa naa taxa jascaria tsixo
toa bo téqué iquia ra. Oqué-oquéria tsi xo toa Ibo Je-
sucristo cahéyoihaina iquia. Ja quéshpi tsi toa jahué
bo téqué é nianiqué, oqueé tsi Cristo cahéxéna. 9Ja
béta yoi rabéna-rabénacasquia ra. Jaboqui jia ca
jahué bo acaina, jodioba yoba acaina, tihi caba
tsi xabahamahacati 6 pasoyamaquia. Jama, Dios
meésté yoi é qui acacani quiha, Cristo, naa noba
Xabahamati Ibo qui € chitiminiqué no. Yama
tsi X0 méstéhuahacati quinia huétsa ra. Noqui
Meéstéhuati Ibo-iboria roha tsi xo Dios, jahué baqué
qui no chitimiqué no. 10 Jatsi jaboqui Cristo yoi
roha cahécasquia ra. Jasca, € noho ca Dios chama,
naa jahué baqué Cristo bésotéquémanish ca chama
yoi cahéyoicasquia. Anomaria tsi Xo toa chama
iquia. Jasca, ja ténéti jascaria tsi ténéti € jabixéti
X0 €a ri. Jasca, ja résoni jascaria tsi jocha qui
résoni € jabixéti xo éa ri. 11 Tihi tsi jabicasquia ra,
mana xo tsijaroha ca bari tsi Cristo jabi € jayano.
Jabi toa jabi-jabiria jayati 6 pasoquia ra. 12Jama,
jaboqui toa jabi-jabiria jayati basi xo €a ré. Jama,
jari réqué caquia, naa jabanacanaibo jascaria tsi

béboxéna. Jabi toca ca jabi-jabiria jayati Cristo €a
quénani quiha. Jaha quééquia ré. 13 Jabi mato
parayamaquia, ébé xaté ba. Jari béboti basi xo éa
ré. Jama, réqué capama tsi Dios bax é ani ca jahué
bo shina-bénoquia. E qui iriama tsi Xo toa € anina
iquia. Naa jahué bo shina-bénohax tsi Dids jaha
quééhai ca jahuécara qui bésox€quia, réqué cacatsi
na. 14Toa premio qui mésté tsi caquia ra béboxéna.
Jabi Jesucristo tsi noba naipa ca Di0s €a quénani
quiha toa premio biti.

15 Toca tsi no shinati xo noqui shinacoshi ca
chahahuacanaibo. Jama, jaméri ca pi ma shinano
tsi & yoaha ca mato qui bérohuaxéhi quiha Dios
iquia. 16 Oca xo tia. Jatsi réqué capama tsi jia tsi
noqui mépihai ca yoba jari no nicano ra. Toa yoba
pino banahuano tsijiariaxéhi quiha toa noba jabi
néa mai ax na.

17 JTatsi noho jabi méstéxéni ca banahuacana,
ébé xaté ba. Toa jabi mato € jismani quiha mato
bétaqui na. Jasca, tod ca jascaria ca jabi jia ca
jaya cabo chahahuacana, jasca ca jabi jayaxéna.
18 Jishopé. Tobi X0 toa ca jabi yoi ca jaya cabo
iquia. Mato béta xo tsi jato yoati tsi mato €
yobani quiha. Jato qui quiniacaxécahué iquia bého
ya. Anoma tsi X0 toa ja yoacanaina ra. Cruzo
tsi Cristo noqui xabahamati quinia pasomaha ca
x0 ré. 19 Ténétiya ax tsi quéyohacacaxécani quiha.
Jocha 6 quéémisxéniria ca X0 iquia. Bérabiria ca
jocha acax tsi rani-ranicani quiha pé. Naa mai
ca jahué bo roha tsi shina-shinacani quiha ré.
Tihi tsi xo toa ja acanaina. 20Jama, toca ca jabi
yama xo0 noqui chahahuacanaibo. Naipa roha xo
noba racati yoi iquia. Jasca, toa ca noqui Xaba-

hamatiIbo 6 pasoquinoa, naa nobaIbo Jesucristo.
21 Joxo tsi noba chama yama ca résohai ca yora
yoi bo rarinamaxéhi quiha. Jatsi jahué mana ca
yora jascariaxéhi quiha noba yora bo ri. Jahué
chama-chamaria tsi rarinamahacaxéqui noa ra,
naa jahué jatiroha ca béboti chama no.

4

Ibo o tsirani-ranicana

1Jarohari tsi Ibo quima bésoyamacana, ébé xaté
b&. Jasca, mato yopaquia, noho rabéti yoi ba. Toa
ca noho yonoco quéshpi tsi noho premio xo mato
iquia ra, éa ma ranihua-ranihuahai iqui na. Ibo
ma banahuahai ca iqui tsi rani-raniquia ra.

ZJasca, tod ca Evodia, Sintique, tihi ca yoxa bo
yobacasquia jaboqui. “Ma iquinahai ca jénécana”
1 jato qui quia ra. Ibo 0 tsi rabénatsicana iquia.
3Jasca, toa dos ca yoxa bo mébicahué, noho shina-
jlaxéni ca rabéti ba. Jia tsi naa dos ca yoxa ba éa
meébiriani quiha Dios Chani pacanamaxéna. Jasca,
toatlya tsi éa mébini quiha Clemente ri, chahahua-
canaibo huétsa bo yaxo na. Dios bésocanaiba libro
0 tsi quénéhacani quiha jato jané bo téqué.

4 Mato yobapama tsi rani-ranicana iquia.
Cristo-na bo ma nori iqui tsi rani-ranicana
itéquéquia. > Jasca, jatiroha cabo qui mato ishima
cajabijismacana. Joti basima xo Ibo ra.

6 Jasca, jahuécara yoati tsi shina-
huéjénayamacana. Jama, jahuécara pi naris-hi tsi
béhoxcana. Béhoxpama tsi Dios nicacana, “Gracias”
iquiina. 7Jatsi mato ranihuaxéhi quiha Dios ra.
No cahéhai ca oqué-oquéria tsi xo toa noqui ja

ranihuahaina. Toca tsi mato shina bo otoxéhi
quiha, Jesucristo qui ma chitimiqué no.

Jia ca shinacana

8Jarohari tsi mato shina qui jia ca jahué bo roha
tsi réacana, €bé xaté ba. Tobi xo toa jabija ca jahué
bo. Tobi toa noqui mébihai ca jahué bo. Tobi toa
meéstéxéniria ca jahué bo. Tobi noqui noimahai ca
shinajiaxéni ca jahué bo ra. Tihi ca jahué bo yoati
tsi shinacana iquia.

9Jasca, mato € jabimani ca é tiisimani ca jahué
bo ariacana. Noho chani, noho jabi, tihi cabo pi
ma banahuano tsi mato bétaxéhi quiha Dios, naa
noqui Bépasimati Ibo-iboria.

Filip6 ca chahahuacanaiba Pablo qui ofrenda
raanina
10Tbo qui “Gracias” iquia, €éa ma mébitéquécatsai
ca quéshpi na. Shoma xo éa iquia. Jabi siri tsi
€a ma meébicasni quiha, mahitsa. Toatiya tsi éa
mébiti xaba mato qui acacayamani quiha. 11 Mato
parayamaquia. Ea ma mébicatsai ca iqui tsi rani-
raniquia, é qui ma raani ca parata quéshpi tsi ja
nomari. Naama tsi quiha jatiroha ca xabaca tsi
raniti & jabiniqué ra. 12Biniapihi tsi rani-raniquia.
Toca tsi bésoti € jabiniqué. Jasca pi narisyamahi
tsi rani-raniquia. Tihi tsi cahéyoiquia. Nicapari-
cana. Jatiroha cato tsi jatiroha ca xabaca tsi raniti
é jabiniqué. Séyapihi tsi raniquia. Paxnapiqui
tsi raniti cahéquia toatiyd no. Biniayamapihi tsi
rani-raniquia. Jama, biniapiqui tsi raniti cahéquia
toatiya ri. 13 Jatiroha ca xabaca tsi ténéti métsa xo
éara, € qui Cristo ani ca chama no.

14 Néa ax tsi € biniano tsi éa mébiriacasqui mato.
Ja tsi X0 toa mato qui “Gracias” iquia ra. Jiaria
tsi Xo toa €a ma meébicatsaina. 15 Jabi naama
tsi quiha, naa Dios Chani yoati chitahéhuahax tsi
quiha é biniarianiqué Macedonia mai jisbayahax
na. Toatiya tsi € qui iglesia huétsa ba ofrenda
ayamani quiha €a mébiti. Jaroha ca éa mébinish
ca iglesia ca mato xo naa ra. Toa cahéqui mato.
16 Jaquiréqué quiha Tesaldnica € chiténo tsi dos,
tres tsi quiha ofrenda bo € qui ma raaniqué éa
mébiti. 17 Jabi é qui jiaria ini quiha toa mato
ofrenda bo. Jama, jaha é quééyoihai ca tsi xo toa
mato cuenta 0 ca ganancia bo maniahacahaina.
18 Jabi & qui ma raani ca ofrenda, naa Epafrodité
béni ca € biniqué ra. Ja iqui tsi narisyamaquia
jaboqui. Shoma xo éa ra. Jasca, ranihi quiha Dios
riiquia. E qui maraani ca ofrenda tsi xo perojome
jascaria ja qui. 197Jia tsi xo toa € bax ma anina. Ja
iqui tsi jahué Jesucristo tsi mato otoriaxéhi quiha
Dios, ma narisyamano iquish na. Ati Ibo-iboria
x0 Dios ra. 20 Noba Jahépa Dios yoi no oquéhua-
oquéhuapaono ra. Iqué.

Jaroha ca joihuahaina

217atiroha ca Dids-na bo, naa Jesucristo qui chiti-
minish cabo joihuaquia. Mato joihuahi quiha néa
ca € béta ca xaté bo ri. 22 Jasca, mato joihuahi
quiha Roma ca chahahuacanaibo ri. Joihuahi
quiha néa ca chama-chamaria ca yonati bo ri.
23 Noba Ibo Jesucristd mato shomahuano. Iqué.

